
Rezime/Abstract

Nedovoljna tjelesna aktivnost postala je rastući problem među sveukupnom populacijom, a posebno među djecom i
omladinom. Djeca, za koju je prirodno što više se kretati, pod uticajem savremenih tehnologija veći dio slobodnog vremena
provode neaktivno, sjedeći uz TV, video ili kompjuter. Ovaj rad imao je za cilj da utvrdi nivo tjelesne aktivnosti djece
mlađeg školskog uzrasta kao i eventualnih razlika nivoa tjelesne aktivnosti u odnosu na spol. Istraživanjem je obuhvaćeno
316 ispitanika, učenika IV i V razreda određenih tuzlanskih osnovnih škola, oba spola, starosne dobi 9-10 godina ± 6
mjeseci. Od instrumenata je korišten anonimni anketni upitnik. Dobiveni rezultati pokazuju da su ispitani učenici iskazali
značajno nizak nivo učestalosti bavljenja tjelesnom aktivnosti (u slobodno vrijeme, na satu tjelesnog i zdravstvenog odgoja,
za vrijeme malog i velikog odmora, nakon škole, u večernjim satima te za vrijeme vikenda). Mann-Whitney U testom
utvrđeno je postojanje statistički značajnih razlika u nivou učestalosti tjelesne aktivnosti između djevojčica i dječaka, gdje
su dječaci značajno aktivniji u odnosu na djevojčice.

